
Á Á śrī sahasrārastutiḥ Á Á
sahasrāra mahāśūra raṇadhīra girā stutim Á
ṣaṭkōṇaripuhṛdbāṇa santrāṇa karavāṇi tē Á Á 1 Á Á
yastvattastaptasutanuḥ sō’tti muktiphalaṃ kila Á
nātaptatanurityastaut khyātā vāk tvāṃ mahaujasa Á Á 2 Á Á
hatavakradviṣaccakra haricakra namō’stu tē Á
prakṛtighnāsatāṃ vighna tvamabhagnaparākrama Á Á 3 Á Á
karāgrē bhramaṇaṃ viṣṇōryadā tē cakra jāyatē Á
tadā dvidhā’pi bhramaṇaṃ dṛśyatē’ntarbahirdviṣām Á Á 4 Á Á
varādavadhyadaityaughaśiraḥ khaṇḍanacāturī Á
harērāyudha tē dṛṣṭā na dṛṣṭā yā harāyudhē Á Á 5 Á Á
avāryavīryasya harēḥ kāryēṣu tvaṃ dhurandharaḥ Á
asādhyasādhakō rāṭ tē tvaṃ cāsādhyasya sādhakaḥ Á Á 6 Á Á
yē vighnakandharāścakra daitēyāstava dhārayā Á
ta ēva citramanayaṃstathā’pyacchinnakandharām Á Á 7 Á Á
arē tavāgrē nṛharērariḥ kō’pi na jīvati Á
nēmē tavāgrē kāmādyā nēmē jīvantvahō dviṣaḥ Á Á 8 Á Á
pavitra pavivat trāhi pavitrīkuru cāśritān Á
caraṇa śrīśacaraṇau sthirīkuru manassu naḥ Á Á 9 Á Á



śrī sahasrārastutiḥ

yastvaṃ durvāsasaḥ pṛṣṭhaniṣṭhō dṛṣṭō’khilaiḥ suraiḥ Á
astāvayaḥ svabhartāraṃ satvaṃ stāvaya madgirā Á Á 10 Á Á
bhūsthadurdarśanaṃ sarvaṃ dhikkuruṣva sudarśana Á
vāyōḥ sudarśanaṃ sarvasyāyōdhyaṃ kuru tē namaḥ Á Á 11 Á Á
suṣṭhu darśaya lakṣmīśatattvaṃ sūryāyutaprabha Á
dvāraṃ naḥ kuru haryāptyai kṛtadvāra tvamasyapi Á Á 12 Á Á
padyāni niravadyāni vādirājābhidhaḥ sudhīḥ Á
dvādaśa dvādaśārasya cakrasya stutayē’kṛta Á Á 13 Á Á

